
LXXIX.





MEMENOEHI PERDJANDJIAN.




	Kapan sasoedahnja terdjadi pertjidra'an besar bisa diadaken perdamian, pastilah ada satoe fihak jang merasa tida senang atawa koerang poeas. Bagimanakah ini ka'ada'an haroes diperbaeki?
	Maka itoe saorang boediman sasoedahnja bikin satoe perdjandjian, ia tjoemah djalanken sadja 'apa jang itoe perdjandjian tetepken boeat ia lakoeken, dan tida mendesek pada fihak jang laen boeat penoehken djoega kawadjibannja.
	Itoe orang jang bedjik hanja perhatiken apa jang ia telah berdjandji, samentara orang jang tida bedjik tjoemah bergoelet boeat dapet apa jang mengoentoengken bagi dirinja.
	Itoe Tao dari Langit tida perna mengèlonin; ia selamanja membantoe pada orang jang baek.


⁂




Boeat adaken satoe perdjandjian dami, pada sasoedahnja timboel perselisihan besar, jang bisa memberi kapoeasan pada kadoea fihak, itoelah djarang kadjadian. Moesti sadja ada apa-apa jang bikin salah satoe merasa koerang senang. Maka oentoek adaken kaberesan saorang boediman tida soeka mendesek pada fihak laen soepaja penoehken apa jang ditetepken dalem itoe perdjandjian, hanja lebih soeka djalanken sadja apa jang ia sendiri diwadjibken aken berboeat, biarpoen dirinja kena dibikin roegi, dan tida perdoeli apa laen fihak poengkir djandjinja atawa maen poeter-poeter aken terlolos dari kawadjiban jang koerang enak, atawa tjoemah 
men-

